
QORTI TAL-MAGISTRATI (MALTA)

MAGISTRAT DR.
CONSUELO-PILAR SCERRI HERRERA

Seduta tad-29 ta' Ottubru, 2007

Awviz Numru. 184/2006

Elmo Insurance Ltd kif surrogata fid-drittijiet ta’ I-
assikurat taghha Tracy Saliba u |-istess Tracy Saliba.

Vs

Raymond Zahra u Carmelo sive Charles Fenech

[I-Qorti:-

Rat li I-atturi pprezentaw |-avviz fir-Rgistru ta’ din il-Qorti
nhar it-tmienja w ghoxrin ta’ Gunju 2006, permezz ta’
liema |-kumpanija attrici talbet lil Qorti tikkundanna lill-
konvenuti ihallasha s-somma ta’ erbat elef u tmienja u
sebghin lira Maltin (LM4078), tlett elef disgha mija tlieta w
hamsin lira maltin (LM3953) lis-socjeta EImo Insurance
Limited u mija u hamsa w ghoxrin lira maltin (LM125) lil
Tracy Saliba, in linea tad-danni minnhom sborsati ‘n
segwitu ghall-incident li gara fit-tlieta w ghoxrin ta’ Jannar
2003, meta wagqt li vettura bin-numru ta’ registrazzjoni

CYA 671, proprieta tal-mittenti Tracy Saliba kienet

ipparkjata fiz-zona tal-parkegg ta’ l-ex Teatru Rjal,
Valletta, din sfat misruga meta kienet il-hin kollu taht il-
kontroll u fil-kura effettiva taghhom jew minnhom, prevja
dikjarazzjoni li huma jew min minnhom kienu responsabbli
ghad-danni subiti mill-atturi.

Bl-ispejjes inkluz dawk ta’ I-ittra ufficjali tal-ghoxrin ta’
Awissu 2004 u bl-imghax legali b’effett mill-ghoxrin ta’

Awissu 2004, kontra I|-konvenuti li jinsabu ngunti ‘n
subizzjoni.

Rat li I-konvenuti kienu debitament notifikati bl-avviz in
kwistjoni permezz ta’ affissjoni fl-indirizz moghti fl-avviz u
cioe fil-konfront tal-konvenut Raymond Zahra fil-fond
Block 4, Door 12, Flat 13, Triq il-Punent Valletta u fil-
konfront ta’ Carmelo sive Charles Fenech fil-fond 186,
Flat 8, Trig ir-Republika, Valletta u dan nhar il-hamsa w
ghoxrin ta’ Gunju 2007, fl-ghassa tal-Pulizija tal-Belt
Valletta u fil-Kunsill Lokali tal-Belt Valletta fl-istess jum tal-
hamsa w ghoxrin ta’ Gunju 2007, u bil-publikazzjoni tal-
Gazetta tal-Gvern nhar l-erbgha w ghoxrin ta’ Awissu
2007 u fil-gazetta lokali ‘The Times’ fil-harga tas-sebgha
ta’ Settembru, 2007.

llli fis-seduta tal-erbgha w ghoxrin t'Ottubru 2007 is-
socjeta konvenuta pprezentat Kapitolu fil-konfront tal-
konvenuti.

Rat li fis-seduta tad-disgha w ghoxrin t'Ottubru 2007 il-
konvenuti gew imsejjha diversi drabi, izda ma dehrux, la
biex jikkontestaw t-talba attrici u langas biex jirrispondu
ghad-domandi ‘n subizzjoni.

Ghaldagstant il-Qorti, wara li rat id-dokumenti esebiti mis-
socjeta attrici u semghet lill-avukat difensur tas-socjeta
attrici jghid li d-debitu ghadu dovut, tiddikjara li ssib Ii t-
talba tas-socjeta attrici tirrizulta gustifikata u timmerita
konferma.

[I-Qorti ghalhekk gieghda ghalhekk tilga it-talba attrici
u tikkundanna lill-konvenuti jhallsu lis-socjeta attrici
iIs-somma ta’ tlett elef disa’ mija tlieta u hamsin lira

maltin (LM3,953) u s-somma ta’ mija hamsa u ghoxrin
maltin (LM125) lill-attrici Tracy Saliba ghar-ragunijiet
indikati fl-avviz, bl-imghaxijiet legali skond il-ligi.

Bl-ispejjes kontra il-konvenuti.

